ԾՐԱԳԻՐ
Թանգարանային այցելուների սպասարկման «Գաղտնի այցելու» ծրագրի կազմակերպման 
1. Ծրագրի բովանդակությունը
Նախատեսվում է այցելությունների միջոցով ուսումնասիրել Հայաստանի թանգարաններում այցելուների սպասարկման խնդիրները՝ վերլուծել, սահմանել կարիքները և բոլոր հնարավոր միջոցները ներդնել այցելուների պահանջները բավարարելու համար: Ծրագրով նախատեսվում է իրականացնել Հայաստանի թանգարաններում այցելուների հետ աշխատանքի դիտարկում կամավորների միջոցով (75 թանգարան, 25 կամավոր) և ներկայացված նյութի հիման վրա անցկացնել վերլուծություն, կարծիքների փոխանակում, քննարկել ոլորտի բարելավմանն ուղղված առաջարկությունները: Ծրագրի կազմակերպիչն է Խ. Աբովյանի անվան հայկական պետական մանկավարժական համալսարանի թանգարանագիտության ամբիոնի դասախոս, նույն համալսարանի թանգարանի տնօրեն, մանկավարժական գիտությունների թեկնածու Ալվարդ Գրիգորյանը:
2. Ծրագիրն իրականացնող կազմակերպության անվանումը

   «Ալ. Սպենդիարյանի տուն-թանգարան» ՊՈԱԿ
3. Ծրագրի իրականացման վայրը
Հայաստանի Հանրապետություն, Երևան, ՀՀ մարզեր
4. Ծրագրի մասնակիցներ
ՀՀ մշակույթի նախարարություն, «Ալ. Սպենդիարյանի տուն-թանգարան»  ՊՈԱԿ, Խ. Աբովյանի անվան հայկական պետական մանկավարժական համալսարան
5. Ծրագրի մեկնարկը և ավարտը
2017 թվականի դեկտեմբեր - 2018 թվականի մարտ
6. Ծրագրի նպատակը
Ոլորտում առկա խնդիրների վերհանում, թանգարաններում այցելուների սպասարկման որակի բարելավմանն ու կատարելագործմանն ուղղված քայլերի հստակեցում «գաղտնի այցելուների» մշտադիտարկումների միջոցով:
7. Ծրագրի ակնկալվող արդյունքներ
Ծրագրի իրականացումը հնարավորություն կտա պարզաբանել թանգարաններում այցելությունները նպաստող և խոչընդոտող հանգամանք​ները, թանգարաններում այցելուների սպասարկումն իրակա​նացնելու համար ներդնել այցելուների սպասարկման համար անհրաժեշտ միջոցները, գնահատել կարիքները, մեծացնել ՀՀ թանգարաններում այցելությունների թվաքանակը, բարձրացնել սպասարկման որակը:






